
Lyodo dou Gran Pra ire on fié bi I'omo
Gran, chejin, bin pigni, na galéja mouch-
tatse, di bi j’ye, rodzachu ; a 45 an pare-
che adi atan tye on dzouno de 25.

Du ke I'’¢ j'ou marya, menave gran
trin. L’avi re fé cha méjon e I'y avi inch-
tala tote le binvignanthe ke fan piéji y
female. Defro to ire j’ou retapa e la vilye
meéjon de chon chenia parechi tota nava.

Bin chur ke tote hou refekture I’avan
pra kotha ; & nothron Lyodo, ke I’avi me
de fathe tye de fon, che trova avui on
valyin patye de devale a la banka.

Chu chin, I'a jou le mala d’intera cha
fena. N’avi rin de j’in fan, € le bi Lyodo
I’ jou onkon vuto konchola. La keminthi
a kor le fére avui, na bal’oto, on tsepi
pela chu l'orolye, a fére di bounée marinde
avui di j’émi. Tochin n’irée pa po dekrethe
le devale € le réevunu de chon bintse
ch’indalave mé a la banka d’la valé tye
a ha d’I’Etha...

Ma, Lyodo guignive d’la pa dou Chindé
Hlyori, y6 la galéja veva Sidoni vekche
trantchila, a chokré d’la mijére avui di
gro revunu e na bala vila.

Lyodo moujave y kurtse, ke cheran bin
vigné po konblya le kra d’la banka. Ma
Sidoni ke n’avi po fré y j'ye e ke, d’otra
pa, amave bin vére chi bi galan. tot’in
devejin, I'y a fi a konprindre ke ne voli
oun’omo tye a ne de devale.

L’¢ pochin ke I'6tri, Lyodo to kahyo,
rinkontre Tiéne, on dé cheé bon j’émi :

— To I'é poutamin trichto chta né.
Lyodo !

On galan intrepré

— Ty-che-te, la Sidoni m’a fi a chin-
tre ke voli pa ch’¢ marya avui oun’omo
ke I’a di devale. Chu poutamin inbarachi
e, avui ma pojichion, chu chur de chobra
grantin a tsavo d’l'inpartchiere...

Pekojé di Chouvin.

Kan fa poutin

I pare ke le mé de julye e d’oit chon
pa jou tan favorabyo i familye k’ethan
in vakanthe. Le poure la, ke I’an fé to
lou pochubyo de beta ti le mé on bokon
d’érdzin de relé po chin, chon gaya mo
kontinte. Fére ti le fré de depyethemin
por ala che dodzi din on bi kabare chu
la hotya, e ke ti le dzoa y pyoveche a
chu bré, I'e to-ta-fé amujin. Po le dzin
ke chavan dzuyi i karte, y pachavan lou
tin a tapa dou karton, ma ire trichto po
le j'infan. Kan on’e intche-no on cha adi
yo lé betda po lou démora. Ma, din chi bi
kafé nyuba, pa on piti karo de libro.
D’oure di parye dechepchyon. on de onko
ithre kontin de falye chobra a la méjon.

Ora, che le tin n’a pa favorija le dzin
K’iran in vakanthe, ly avé di pitite be-
thete k’iran bin benéje d’la pyodze. On
yadzo, on ne viyé djémé atan de koue-
thron, pitite koukiye, lemache e mima-
min di pya din le roje e ou kurtiyadzo.

Por voue, y vo konteri ouna ke vo
vindo kemin y I'é atzetaye.

Din on gran veladzo. on Moncheu ethe
vinyé fére ouna konférenthe chu la ma-



nyére de previnyi le damadzo ke la veér-
mena fa din le kurti. Kemin faji poutin
chi dzoa le dzin che chon devoua por
ala akuta chin. On dzouno I'avé konpreé
ke dou momin k’on inpyeéye la naftaline
po le dzéche, i dé achebin ala po la vér-
mena. Adon, in rintrin, y atzité ouna
lura de naftaline a la farmathi. Tyindze
dzoa apri y reva n’in tseértsi dou kilo. La
filye ethenaye, ly demande ch’ire po re-
vindre.

— Ma na, ke ly repon le dzouno, chin
't rintye por mé. Vo chéde, y kudyo
portan bin vija, ma, avui hou pitite bo-
lete, n’e pa tan fachilo de le j’atrapa.
hou monetya de bethete ?

Inke j’'in yon ke pore che beta avui
chi bouébo ke n’avi rin de hyinthe. Kemin
le réjan vole ly fére vérgonye a 1’ekoula.
le tyire vér li in dejin :

— Akuta piti, chin ne pou pa mé ala
dinche avui te. Te bayo on fran é va

vuto ou magajin tsértsi on kilo de hyinthe.
Le bouébo chin va to bounamin e on
kard’ara apri y revin e demande ou
réjan :
— I ameré chavé che chin I'e por vo

ou bin por me péchke che vo vole me
fére on kado6. i prefero vouérda le fran !

Mariéta Bonga.

Chers correspondants

Nous vous prions de nous adres-
ser vos articles — a moins d’une
urgence de la derniere heure —
avant le 30 ou le 31 de chaque
mois au plus tard, avant la publica-
tion du « Conteur ». sinon, nous ne
pouvons plus en garantir l'inser-

tion.

La Redaction.

RENOMMEE MONDIALE

